
17 fevral 2021-ci il, çərşənbə6

Qazax Suvarma Sistemləri İdarəsi
kanalların, arxların lildən təmizlənməsi və çay məcralarının 

 tənzimlənməsi üçün cari təmir işlərinin satın alınması məqsədilə

Tender iştirakçılarına təklif edilir ki, 
dövlət satınalmalarının https://www.
etender.gov.az/ vahid internet portalı-
na (portal) elektron imzaları vasitəsilə 
daxil olsunlar və tender haqqında ətraflı 
məlumatları əldə etsinlər. Müqaviləni 
yerinə yetirmək üçün tender iştirakçı-
ları lazımi maliyyə və texniki imkanlara 
malik olmalıdırlar.

İddiaçılar öz tender təkliflərində 
bütün vergi rüsumlarını və digər xərcləri 
nəzərə almalıdırlar.

Tenderdə iştirak etmək istəyən 
təşkilatlar müəyyən məbləğdə iştirak 
haqqını asan ödəniş sistemi ilə hesaba 
köçürdükdən sonra müsabiqə üçün 
təkliflərini portal vasitəsilə təqdim edə 
bilərlər.

Əlaqələndirici şəxs- Osmanov Asim 
Zabit oğlu
Ünvan- Qazax şəhəri, N.Nərimanov 
küçəsi 72.
Qazax Suvarma Sistemləri İdarəsi
Bank rekvizitləri:
H/h- AZ61C-
TRE00000000000002353601
VÖEN- 4200130511
Bank- Dövlət Xəzinədarlığı Agentliyi
Kod- 210005

VÖEN- 1401555071
M/h- AZ-
41NABZ01360100000000003944
S.W.İ.F.T. BİK – CTREAZ22

İştirak haqqı 100 manatdır.
İştirak haqqı heç bir halda geri qay-

tarılmır.
İddiaçılar tenderdə iştirak üçün aşa-

ğıdakı sənədləri təqdim etməlidirlər: 
-iddiaçının tam adı, hüquqi statusu, 

nizamnaməsi, qeydiyyatdan keçdiyi ölkə 
və rekvizitləri; 

-tender təklifi (zərflərin açıldığı 
tarixdən sonra ən azı 30 bank günü 
qüvvədə olmalıdır);

–tender təklifi dəyərinin 1 faizi 
həcmində bank təminatı (zərflərin açıl-
dığı tarixdən sonra ən azı 60 bank günü 
qüvvədə olmalıdır);

-Azərbaycan Respublikasında 
vergilərə və digər icbari ödənişlərə 
aid yerinə yetirilməsi vaxtı keçmiş 
öhdəliklərin olmaması haqqında müva-
fiq vergi orqanından arayış;

-iddiaçının son bir ildəki fəaliyyəti 
haqqında vergi orqanları tərəfindən 
təsdiq olunmuş maliyyə hesabatının 
surəti;

-iddiaçının son bir ildəki maliyyə 

vəziyyəti haqqında bank arayışı;
- podratçının müəyyən etdiyi digər 

sənədlər.
Sənədlər Azərbaycan dilində 

tərtib olunmalıdır (xarici dildəki tender 
sənədləri Azərbaycan dilinə tərcümə 
edilməlidir). İddiaçılar tenderlə bağ-
lı sualları portal vasitəsilə satınalan 
təşkilata ünvanlaya bilərlər. Tender 
proseduru “Dövlət satınalmaları 
haqqında” Azərbaycan Respublikası-
nın Qanununa uyğun keçiriləcəkdir. 
İddiaçılar tenderdə iştirak üçün ixtisas 
göstəricilərinə aid sənədləri 18 mart 
2021-ci il saat 16.00-a və tender təklifi 
ilə bank təminatı sənədlərini isə 2 aprel 
2021- ci il saat 16.00-a qədər portal 
vasitəsilə təqdim etməlidirlər. İddia-
çıların təklifləri 5 aprel 2021-ci il saat 
16.00-da açılacaqdır. İddiaçılar açılışın 
nəticələri ilə portal vasitəsilə tanış ola 
bilərlər.

QEYD- tenderdə iştirak, tenderin 
qiymətləndirilməsi və digər bütün pro-
sedurlar yalnız elektron qaydada portal 
vasitəsilə aparılır.

E-şərtlər toplusunu 2021-ci il fevralın 
16-dan sonra əldə etmək olar.

Tender komissiyası

 Şəki Suvarma Sistemləri İdarəsi
2021- ci ildə suvarma şəbəkələrinin mexanizmlə lildən təmizlənməsi və çay 
məcralarında tənzimləmə işlərinin görülməsinin satın alınması məqsədilə

Tender 2 ( iki) lot üzrə keçirilir. 
Lot-1. Suvarma şəbəkələrində kanalla-

rın mexanizmlə lildən təmizlənməsinin satın 
alınması. 

Lot-2. Çay məcralarında mexanizmlə 
tənzimləmə işlərinin görülməsinin satın 
alınması. 

Tender iştirakçılarına təklif olunur ki, 
https://www/etender.gov.az/ “Dövlət satınal-
maları haqqında “ Azərbaycan Respublikası-
nın Qanununa uyğun təkliflərini möhürlənib 
imzalanmış və ikiqat zərflərdə yazılı surətdə 
təqdim etsinlər . 

Tender təkliflərinin qiymətləndirilməsində 
aşağıdakı meyarlara üstünlük veriləcəkdir: 

- aşağı qiymət, yüksək keyfiyyət, 
müqavilənin vaxtında yerinə yetirilməsi, ana-
loji işlərdə təcrübəsi və maliyyə imkanları.

Tenderdə iştirak etmək istəyənlər aşağı-
dakı məbləğlərdə iştirak haqqını göstərilən 
hesaba köçürdükdən sonra Azərbaycan dilində 
tərtib olunmuş əsas şərtlər toplusunu Şəki 
Suvarma Sistemləri İdarəsində  
(əlaqələndirici şəxs - Səmədov Arif Səməd 
oğlundan) ( telefon- 024-24-33-84) ala bilərlər. 

İştirak haqqı hər bir lot üçün 60 manatdır. 
İddiaçılar iştirak haqqını aşağıdakı hesa-

ba köçürməlidirlər:
Təşkilat - Şəki Suvarma Sistemləri İdarəsi
H\h- AZ83CTRE00000000000002350101
VÖEN - 3000103891 
Bank - Dövlət Xəzinədarlığı Agentliyi 

Kod- 210005
VÖEN- 1401555071
M\h- AZ41NABZ01360100000000003944
S.W/İ.F.T BIK - CTREAZ22 

Malgöndərənlər (podratçılar) iddiaçı statu-
su almaq və tenderdə iştirak üçün aşağıdakı 
sənədləri təsdiq olunmuş qaydada elektron 
formada təqdim etməlidirlər:

-iştirak haqqının ödənilməsini təsdiq edən 
bank sənədi;

-tender təklifi (tender təklifləri zərflərin 
açıldığı gündən sonra ən azı 30 (otuz) bank 
günü qüvvədə olmalıdır);

-tender təklifinin birinci əlavəsi kimi 
tender təklifinin ümumi qiymətinin 1 (bir) faizi 
məbləğində tender təklifinin təminatı - bank 
zəmanəti (təminatın qüvvədə olma müddəti 
tender təklifinin qüvvədə olma müddətindən 
sonra ən azı 30 (otuz) bank günü çox olma-
lıdır).

Malgöndərən (podratçı) haqqında tələb 
olunan sənədlər. 

Bu sənədlərə aşağıdakılar daxildir:
-malgöndərənin (podratçının) tam adı, 

hüquqi statusu, qeydiyyatdan keçdiyi ölkə və 
rekvizitləri;

-malgöndərənin (podratçının) son 
bir ildəki (əgər daha az müddət fəaliyyət 
göstərirsə, bütün fəaliyyəti dövründəki) 
maliyyə vəziyyəti barədə bank sənədi;

-malgöndərənin (podratçının) ixtisas 
göstəricilərinə aid məlumat (bu məlumatlar 

tenderin əsas şərtlər toplusunda tələb edilən 
sənədlərdə və formalarda təqdim olunmalı-
dır);

- Azərbaycan Respublikasında vergilərə 
və digər icbari ödənişlərə aid yerinə 
yetirilməsi vaxtı keçmiş öhdəliklərin olma-
ması haqqında müvafiq vergi orqanlarından 
arayışlar;

- Vergilər Nazirliyi tərəfindən həmin iddia-
çıların işçilərinin sayı, əmlakları, avadanlıqları 
və lazımi texniki imkanlarının olması barədə 
rəsmi arayış;

- sosial müdafiə fonduna borcu olub-ol-
maması barədə arayış;

-iddiaçıların müvafiq mallar üzrə mənşə 
və uyğunluq sertifikatları.

Malgöndərənlər (podratçılar) 1 və 4-cü 
bəndlərdə qeyd olunan sənədləri 10 mart 
2021-ci il saat 15.00-a kimi tender komissi-
yasına dövlət satınalmalarının vahid internet 
portalı vasitəsilə elektron təqdim etməlidirlər.

Malgöndərənlər (podratçılar) öz tender 
təkliflərini və bank zəmanətini 18 mart 2021-ci 
il saat 15.00-a qədər elektron portal vasitəsilə 
təqdim etməlidirlər.

Göstərilən tarixdən gec təqdim edilən 
təkliflər dövlət satınalmalarının vahid internet 
portalı vasitəsilə qəbul olunmayacaqdır.

Tender təklifi zərfləri 19 mart 2021-ci 
il saat 15.00-da elektron portal vasitəsilə 
açılacaqdır.

Tender komissiyası 

“Kapital Bank” ASC 
səhmdarlarının nəzərinə!

1 aprel 2021-ci il saat 11.00-da “Kapital Bank”ın baş 
ofisinin Badamdar qəsəbəsindəki inzibati binasında (Bakı, 
M. Müşfiq küçəsi 2E, 3-cü mərtəbə, iclas zalı) bankın 
səhmdarlarının növbəti ümumi yığıncağı keçiriləcəkdir.

Yığıncağın gündəliyinə aşağıdakı məsələlər daxildir:
• “Kapital Bank” ASC-nin 2020-ci ilin yekunlarına dair 

maliyyə hesabatlarının təsdiq olunması.
• “Kapital Bank” ASC tərəfindən 2020-ci il maliyyə ilinin 

yekunlarına əsasən səhmdarlara dividend ödənilməsi.
• 2021-2023-cü illər üçün strateji baxış, missiya 

bəyanatı, o cümlədən onun əsasında strateji plan layihəsi.
• “Kapital Bank” ASC-nin müşahidə şurasının üzvü 

Fərid Məmmədovun növbəti dəfə müşahidə şurasının üzvü 
seçilməsi.

• Digər məsələlər.

Qazax Suvarma Sistemləri İdarəsi
Mal-material və tikinti materiallarının satın alınması məqsədilə 

Tender iştirakçılarına təklif edilir 
ki, dövlət satınalmalarının https://
www.etender.gov.az/ vahid internet 
portalına (portal) elektron imzaları 
vasitəsilə daxil olsunlar və tender 
haqqında ətraflı məlumatları əldə 
etsinlər. Müqaviləni yerinə yetirmək 
üçün tender iştirakçıları lazımi maliyyə 
və texniki imkanlara malik olmalıdırlar.

İddiaçılar öz tender təkliflərində 
bütün vergi rüsumlarını və digər 
xərcləri nəzərə almalıdırlar.

Tenderdə iştirak etmək istəyən 
təşkilatlar müəyyən məbləğdə iştirak 
haqqını asan ödəniş sistemi ilə he-
saba köçürdükdən sonra müsabiqə 
üçün təkliflərini portal vasitəsilə 
təqdim edə bilərlər.
Əlaqələndirici şəxs- Osmanov Asim 
Zabit oğlu
Ünvan- Qazax şəhəri, N.Nərimanov 
küçəsi 72.
Qazax Suvarma Sistemləri İdarəsi
Bank rekvizitləri:
H/h- AZ61C-
TRE00000000000002353601
VÖEN- 4200130511
Bank- Dövlət Xəzinədarlığı Agentliyi
Kod- 210005

VÖEN- 1401555071
M/h- AZ-
41NABZ01360100000000003944
S.W.İ.F.T. BİK – CTREAZ22
İştirak haqqı 100 manatdır.

İştirak haqqı heç bir halda geri 
qaytarılmır.

İddiaçılar tenderdə iştirak 
üçün aşağıdakı sənədləri təqdim 
etməlidirlər: -iddiaçının tam adı, hü-
quqi statusu, nizamnaməsi, qeydiy-
yatdan keçdiyi ölkə və rekvizitləri; 

-tender təklifi (zərflərin açıldığı 
tarixdən sonra ən azı 30 bank günü 
qüvvədə olmalıdır);

-tender təklifi dəyərinin 1 faizi 
həcmində bank təminatı (zərflərin 
açıldığı tarixdən sonra ən azı 60 
bank günü qüvvədə olmalıdır);

-Azərbaycan Respublikasında 
vergilərə və digər icbari ödənişlərə 
aid yerinə yetirilməsi vaxtı keçmiş 
öhdəliklərin olmaması haqqında mü-
vafiq vergi orqanından arayış;

-iddiaçının son bir ildəki fəaliyyəti 
haqqında vergi orqanları tərəfindən 
təsdiq olunmuş maliyyə hesabatının 
surəti;

-iddiaçının son bir ildəki maliyyə 

vəziyyəti haqqında bank arayışı;
- podratçının müəyyən etdiyi digər 

sənədlər.
Sənədlər Azərbaycan dilində tərtib 

olunmalıdır (xarici dildəki tender 
sənədləri Azərbaycan dilinə tərcümə 
edilməlidir). İddiaçılar tenderlə bağlı 
sualları portal vasitəsilə satınalan 
təşkilata ünvanlaya bilərlər. Tender 
proseduru “Dövlət satınalmaları 
haqqında” Azərbaycan Respublikası-
nın Qanununa uyğun keçiriləcəkdir. 
İddiaçılar tenderdə iştirak üçün 
ixtisas göstəricilərinə aid sənədləri 18 
mart 2021-ci il saat 13.00-a və tender 
təklifi ilə bank təminatı sənədlərini isə 
2 aprel 2021- ci il saat 13.00-a qədər 
portal vasitəsilə təqdim etməlidirlər. 
İddiaçıların təklifləri 5 aprel 2021-ci il 
saat 13.00-da açılacaqdır. İddiaçılar 
açılışın nəticələri ilə portal vasitəsilə 
tanış ola bilərlər.

QEYD- tenderdə iştirak, tenderin 
qiymətləndirilməsi və digər bütün 
prosedurlar yalnız elektron qaydada 
portal vasitəsilə aparılır.

E-şərtlər toplusunu 2021-ci il fev-
ralın 16-dan sonra əldə etmək olar.

Tender komissiyası

Koronavirusun yayılması, insan-
ların infeksiyaya yoluxması isə hələ 
də bütün dünyada sürətlə davam edir. 
Hətta artıq bir çox ölkələrdə mutasiya 
olunmuş virus da yayılmağa başlayıb. 
Bir- birinin ardınca ortaya çıxan mu-
tasiyalar yeni pandemiya həyəcanını 
daha da artırır. Mütəxəssislər hesab 
edirlər ki, koronavirusun yeni ştammla-
rının fəsadları daha ağır ola bilər. ÜST-
nın ekspertləri bildiriblər ki, dünyada 
COVID –19-a yeni yoluxma hallarının 
sayının azalması fonunda yeni muta-
siyalarının aşkar olunduğu ölkələrin 
sayı artmaqda davam edir. Həmçinin 
yeni ştammın Azərbaycandan da yan 
keçməyəcəyi deyilir.

Türkiyəli həkim infeksionist Bülent 
Ertuğrul üçüncü dalğanın astanasında 
olduğumuzu bildirib. Həkim bunun 
qarşısını almaq üçün uyğun tədbirlər 
görməli olduğumuzu da deyib: 
“Önümüzdəki həftələrdə mutasiya 
olunmuş virusun qarşısını almasaq, 
yoluxmaların sayı daha da artacaq. 
Bundan sonra isə üçüncü dalğa başlaya 
bilər. Ona görə də xəstəlikdən qorun-
maq üçün qadağalar çox önəmlidir. 
Ümumiyyətlə, xəstəliyin qarşısını 
almaq üçün iki yol var. Birincisi, qada-
ğalar, digəri isə peyvənddir. Təəssüf ki, 
peyvənd olunanların sayı çox aşağıdır. 
Bunu artırmağın yolunu tapmalı, daha 
çox təbliğat işləri aparmalıyıq”.

Səhiyyə Nazirliyinin baş infeksio-
nisti Təyyar Eyvazov virusun mutasi-
yası ilə bağlı deyib ki, koronavirusun 
yeni ştammının yayılması hələ davam 
edəcək. Hələ ki, mutasiyalarda virusun 
yayılma sürətinin artması müşahidə 
edilib. Onların uşaqlar arasında daha 
təhlükəli olması məsələsi aşkarlan-

mayıb. O, həmçinin uşaqlarda virusa 
qarşı vaksinasiyanın aparılıb–apa-
rılmaması ilə bağlı suala aydınlıq 
gətirərək bildirib ki, uşaqlar arasında 
vaksinasiya aparılmır, çünki onlar risk 
qrupuna aid deyil. Amma bundan sonra 
da gigiyenik qaydalara ciddi əməl 
olunmalıdır. Uşaqların spirtdən çox 
istifadəsinə gəlincə, onların dərisi daha 
zərif olduğundan, spirtdən lazımi qədər 
istifadə olunmalıdır. Professor, eyni za-
manda qeyd edib ki, uşaqlar böyüklərə 
nisbətən koronavirus xəstəliyini daha 
yüngül keçirirlər. Onlar yoluxsalar da, 
bu, daha çox simptomsuz olur. Uşaqlar 
xəstələnsələr də, böyüklərə nisbətən 
onlarda ağır hallara çox az rast gəlinir. 
Mütəxəssis bildirib ki, hazırda koro-
navirus əleyhinə sınaqdan keçirilmiş 3 
cür peyvənd tətbiq olunur ki, onlardan 
da ən təhlükəsizi Azərbaycanda istifadə 
edilən Çinin “Sinovac” şirkətinin 
istehsal etdiyi “CoronaVac” vaksini-
dir. Çünki bu, həm inaktiv, həm də ən 
təhlükəsiz peyvənddir. “CoronaVac” 
pediatrik peyvəndlər kimi inaktiv 
üsulla hazırlanıb. Peyvənd bədənə 
vurulduqda immun sistemi potagenə 

qarşı tez və yetərli reaksiya verir. 
Bununla da vaksin vurduran insanın 
orqanizmi virusla qarşılaşdıqda, onun 
immun sistemi virusu tanıyır və bədəni 
qoruyur. Həmin şəxs virusa yoluxsa 
belə, xəstəliyi yüngül keçirir.

T.Eyvazov deyib ki, aparılan 
araşdırmaların nəticəsinə görə, inaktiv 
vaksinin tərkibində insan orqanizmi 
üçün zərərli maddələr yer almır: “Vak-
sinin hər bir komponenti 3 mərhələdə 
test edilib. Bu günə qədər vaksinlə 
bağlı heç bir mənfi nəticə müşahidə 
edilməyib. Onu da qeyd edim ki, heç 
bir vaksin hər hansı virusa 100 faiz 
təsir göstərmir. Ölkəmizdə istifadə olu-
nan vaksinin təhlükəsizliyi 90 faizdən 
çoxdur. Saxlanma şəraiti də uyğundur. 
Peyvəndin immun sistemində təsir 
müddəti hələlik 6 ay nəzərdə tutulub. 
Amma bu daha çox vaksinin növündən 
və onu vurduran şəxsin immun sistemi-
nin vaksinə verdiyi cavabdan asılıdır”.

Görəsən, koronavirus ştammları-
nın artması yeni pandemiyaya səbəb 
ola bilərmi? Bu, baş verərsə, proseslər 
necə davam edəcək? Mərkəzi Neftçilər 
Xəstəxanasının həkim –infeksionisti 

Aişə Kərimova hesab edir ki, yeni 
ştammlar nə qədər sürətli yayılsa da, 
koronavirusun yayıldığı qədər qorxulu 
görünmür: “Çünki artıq cəmiyyət koro-
navirusla mübarizədə müəyyən təcrübə, 
qorunma tədbirləri qazandı. Məsələn, 
ötən ilin yaz dönəmi ilə bu ili müqayisə 
etsək bunu görərik. Artıq cəmiyyətdə 
qorunma tədbirləri haqqında məlumatlar 
var, təlimatlara riayət edirlər, müxtəlif 
strukturlar fəaliyyət göstərir. Bu gün 
artıq müalicə ilə bağlı ortada uğurlar 
var, ciddi protokollar var. Ölkəmizdə 
də bunlar uğurla tətbiq olunmaqdadır. 
Digər ən mühüm məsələ isə vaksindir. 
Hazırda dünyada 66 vaksin tədqiqat 
mərhələsindədir. Onlardan 20-si 
üçüncü fazanı keçməkdədir. Həmin 
vaksinlərdən bəziləri artıq tətbiq olunur. 
Bu da onu göstərir ki, ştammlarla 
mübarizəyə bir il öncəki kimi əliyalın 
şəkildə getməyəcəyik. Ştammların 
genetik olaraq eyni ailədən çıxdığını 
və yaxınlığını nəzərə alsaq, vaksinlərin 
yeni ştammlardan da qoruya biləcəyini 
deyə bilərik. Amma daha konkret sözü, 
təbii ki, müəyyən zamandan sonra apa-
rılacaq tədqiqatların nəticələrinə görə 
elm adamları verə biləcəklər”.

Tibb elmləri doktoru, professor 
Adil Qeybulla isə bildirib ki, yeni 
ştammın yoluxuculuq qabiliyyəti daha 
yüksəkdir: “COVID –19-un bir çox 
ştammları var. Britaniya ştammı yeni 
bir ştammdır və onun yoluxuculuq 
qabiliyyəti yüksəkdir. Bu baxım-
dan yeni pandemiyadan deyil, yeni 
dalğadan söhbət gedə bilər. Britaniya 
ştammı sürətlə yayılsa, vaksinasiya 
aktiv aparılmasa, əlbəttə, üçüncü 
dalğanı gözləyə bilərik. Ona görə də 
dünya ökələri tələsməli, vaksinasiya 

əleyhinə aparılan təbliğatın qarşısı 
bütün vasitələrlə alınmalıdır. İnsanlar 
maariflənməlidirlər. Təəssüflər olsun 
ki, bizdə bu işlər çox aşağıdır. İnsanlar 
vaksinasiyaya həvəslə getməlidirlər. 
Çünki xəstəlikdən qorunmaq üçün 
bundan optimal yol yoxdur. Pandemi-
yanın yeni dalğası məhz bu mübarizə 
vasitələrinin adekvat olmamasından 
qaynaqlana bilər”.

İnfeksionist A.Kərimova isə 
söyləyib ki, yeni ştamlar sürətlə ya-
yılır: “Hansısa təhlükənin olub-olma-
yacağı ilə bağlı hazırda bir şey demək 
mümkün deyil. Onun digərindən neçə 
dəfə sürətlə yayılmasını bilmirik. 
Sadəcə, alimlər modelləməklə orada 
geni tapıblar. Hətta bəzi tədqiqatçılar 
deyirlər ki, mutasiyanın sürətlə yayıl-
ması bəlkə də insanların xeyrinədir. 
Çünki virus mutasiyaya uğrayıb 
zəifləyir və bu formada da aradan çıxa 
bilər. Amma digər tərəfdən də sürətlə 
yayılması epidemik cəhətdən pisdir. 
Hələlik, bizdə virusun yeni ştammı 
yoxdur, vaksinasiya prosesinə də 
başlanılıb. Təbii ki, vaksinasiyanın 
da buna təsiri var. Bəzən deyirlər ki, 
mutasiya vaksinin effektliliyini bir az 
azalda bilər. Amma bu, 100 faiz deyil, 
müəyyən qədər azalda bilər. Bu, sübut 
olunmuş bir şey deyil, ehtimaldır, 
təcrübədə də özünü doğrultmayıb. 
Nəzərə alsaq ki, üzü yay fəslinə gedi-
rik, vaksinasiya prosesinə də başlanı-
lıb. Ona görə də insanlar üçün təhlükəli 
olduğunu düşünmürəm”.

Bakı Sağlamlıq Mərkəzinin icraçı 
direktoru Asiman Həsənov deyib ki, 
Azərbaycanda vaksinasiya tədbirlərinə 
başlanılmasından 29 gün keçir. Bu 
müddət ərzində bütün səhiyyə işçiləri, 
kollektivimiz vaksinasiya tədbirlərinə 
cəlb olunublar. Əhalinin müxtəlif 
qruplarından vaksinasiya olunmaq 
istəyi ilə xəstəxanaya kifayət qədər 
müraciət daxil olub. Vaksinasiya 
tədbirləri aidiyyəti qurumlar tərəfindən 
xüsusi yaş qrupları, peşə, ixtisas 
və iş yerlərinə görə qruplaşdırılıb. 
Xəstəxanada Azərbaycanda akkredita-
siya olunmuş 23 ölkənin səfirliyinin, 
14 beynəlxalq təşkilatın üzvlərinə və 

buradakı nümayəndələrinə vaksinasiya 
həyata keçirilib. Onlar da çox həvəslə 
vaksinasiyada iştirak edirlər. Bu 
müddət ərzində heç bir ciddi əks-təsir 
və reaksiya qeydə alınmayıb.

Ümumdünya Səhiyyə Təşkilatının 
Azərbaycandakı nümayəndəsi  Hande 
Harmancı fevralın 15-də yeni növ 
koronavirus infeksiyası əleyhinə 
vaksinin birinci dozasını vurdurduğunu 
deyib. Dörd həftə sonra ikinci dozanı 
da vurduracağını bildirən H.Harmancı 
vurğulayıb ki, nəticədə, COVID –19-a 
qarşı qorunmuş olacağam. Azərbaycan 
hökumətinə bu imkanı yaratdığı üçün 
minnətdarlıq edən ÜST nümayəndəsi 
vaksinasiyanın pandemiya ilə mübarizə 
üçün çox önəmli olduğunu, buna 
görə hər kəsin peyvənd olunmasını 
tövsiyə etdiyini diqqətə çatdırıb. Onun 
sözlərinə görə, hazırda elm adamla-
rı tərəfindən iki vaksinin eyni anda 
tətbiqinə dair tədqiqatlar davam edir: 
“İki fərqli vaksinin istifadə oluna 
bilməsi, səmərəsi, təsirli olması və 
təhlükəsizliyi məsələləri araşdırılır. 
Hələ ki, əlimizdə bununla bağlı nəticə 
yoxdur. Bununla yanaşı, koronavirus 
əleyhinə xeyli vaksin hazırlanmağa 
başlanılıb. Ümid edirəm ki, yaxın 
zamanlarda yaxşı nəticələr əldə olu-
nacaq. Vaksinlərin hamısı bir-birindən 

üstündür. Lakin həmin üstünlüklər 
tam olaraq bilinmir. Bəzi peyvəndlərin 
bir sıra yaş qruplarında – bir qisminin 
gənclərdə, bir hissəsinin uşaqlarda 
effektiv ola biləcəyi ehtimal olunur. 
Hələ ki, bunlar yavaş-yavaş öyrənilir. 
Ümid edirəm ki, daha yaxşı nəticələr 
əldə edə biləcəyik. Hansı vaksin olma-
sından asılı olmayaraq, təhlükəsiz və 
təsirli olan peyvəndləri nə qədər sürətlə 
dünyaya yaya bilsək, hər kəs üçün bir o 
qədər yaxşı olacaq”.

2021 – 2022-ci illər üçün Vaksi-
nasiya Strategiyası”na uyğun olaraq 
ölkə üzrə peyvəndlənmə prosesi 
mərhələli şəkildə davam edir. Strate-
giyaya əsasən, növbəti mərhələdə, bu 
gün – fevral ayının 17-dən etibarən 50 
yaş və daha yuxarı şəxslərin COVID 
– 19 xəstəliyinə qarşı vaksinasiyası 
başlanıb. Son olaraq, vaksin vurdu-
ran bir vətəndaş kimi deməliyəm ki, 
peyvənddən sonra hiss etdiyim yor-
ğunluq, əzginlik və halsızlıq vaksinin 
yan təsirləridirsə, qoy olsun. Əvəzində, 
bir neçə ay keçsə də, ehtiyatsızlıq 
ucbatından koronavirus kimi bir bəlaya 
yoluxsam da, onu yüngül keçirəcəyimə 
əminəm.

Zərifə BƏŞİRQIZI,  
“Xalq qəzeti”

Vaksin vurduran insanın immun 
sistemi virusu tanıyacaq

“Dünyanın bir çox ölkələrində vaksinasiya prosesinə başlanılsa 
da, daha çox ölkə hələ də, prosesdən kənarda qalıb. Qısa müddət 
ərzində Azərbaycanın koronavirus əleyhinə vaksini ölkəyə gətirməsi 
nəzərəçarpacaq uğurdur. Ümid edirəm ki, vətəndaşlar vaksinin yeganə 
çıxış yolu olduğunu dərk edər və prosesə lazımi şəkildə qoşularlar. 
Əvvəlcə, səhiyyə işçilərinin peyvənd olunması vacib və doğru qərardır. 
Bildiyimiz kimi, Azərbaycanda xeyli səhiyyə işçisi vaksinasiyadan 
keçib. Bu da onların həm özlərinin, həm də pasiyentlərin təhlükəsizliyi 
üçün vacibdir”. Bu fikirləri Ümumdünya Səhiyyə Təşkilatının 
Azərbaycandakı nümayəndəsi Hande Harmancı deyib.

 � Bölgələrə istirahət üçün səyahət 
edənlərin sayında artım müşahidə olunur.

Turizm üzrə ekspert 
Rəşad Gəncəliyev bildirib ki, 
karantin rejiminin yumşalma-
sından, rayonlara gediş-gəliş 
açılandan sonra səfərlər 

çoxalıb: “İstər fərdi şəkildə 
şəxsi avtomobili ilə, istərsə də 
yerli turizm şirkətlərinin təşkil 
etdiyi turlarla səyəhət edənlər 
var. Ancaq yenə də bir sıra 

məhudidyyətlər qalmaqdadır. 
Belə ki, bəzi hotellər fəaliyyət 
göstərmir, bəziləri isə limitlə 
işləyirlər. Bundan əlavə turları 
təşkil edən sahibkarlar da 
məhdud sayda turist qəbul 
edirlər. Pandemiyaya qədər 
saya diqqət olunmasa da, 
hazırda turlar maksimum 
7-8 nəfərlik qruplarla təşkil 
olunur”.

R.Gəncəliyev qeyd edib 
ki, turlar daha çox şimal 
bölgələrinə təşkil olunur: 

“Hazırda mövsümlə 
əlaqədar olaraq qış turizminə 
üstünlük verilir. Bu səbəbdən 
şimal rayonlarına Qusar, 
Qəbələ, Şamaxı və  Qubaya 
gedənlər daha çoxdur”.

“Xalq qəzeti”

Bölgələrə səfər edən turistlərin sayı artır 

